
 

 

 

 

 

 

 

ᒐᕙᒪᒃᑯᓐᓂᑦ ᐃᓄᓐᓄᑦ ᑐᓴᕋᑦᓴᖅ 

 

ᓯᑎᔪᒥ ᓇᓴᖅᓯᒪᔭᕆᐊᖃᕐᓂᕐᒧᑦ ᐃᖅᑲᐃᑎᑦᓯᔾᔪᑎ 

ᐱᒋᐊᕐᕕᖓᑕ ᐅᓪᓗᖓ:  ᐄᐳᓗ 27, 2026 

ᐃᓱᓕᕝᕕᖓᑕ ᐅᓪᓗᖓ:  ᔫᓂ 30, 2026 

ᓄᓇᕗᓕᒫᒥ 45 ᑎᑦᑕᑯᓗᐃᑦ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᐃᑎᑦᓯᔪᒪᕗᑦ ᓄᓇᕗᒻᒥᐅᓂᒃ ᓯᑎᔪᒥ ᓇᓴᖅᓯᒪᖃᑦᑕᖁᔨᓪᓗᑎᒃ 

ᖃᒧᑕᐅᔭᒃᑯᑦ, ᓯᑕᒪᓕᒃᑯᑦ, ᒨᑐᓴᐃᑯᒃᑯᑦ, ᐱᓲᑎᒃᑯᑦ, ᐊᒃᓴᓗᐊᓕᕋᓛᒃᑯᓪᓘᓐᓃᑦ. ᑕᒪᒃᑯᐊ 

ᐊᐅᓪᓚᖃᑦᑕᕐᓃᑦ ᖃᐅᑕᒫᑦ ᐃᓅᓯᑦᑎᓐᓄᑦ ᐃᓚᒋᔭᐅᒻᒪᑕ ᓄᓇᕗᒻᒥ, ᑭᓯᐊᓂ ᐱᕐᕈᓗᐊᕿᔪᖃᖅᐸᑦ 

ᓂᐊᖁᒃᑯᑦ ᐋᓐᓂᕈᑕᐅᔪᓐᓇᕐᒪᑦ. ᐊᒥᓱᐃᑦ ᑖᒃᑯᐊ ᐋᓐᓂᕈᑕᐅᔪᑦ ᐋᓐᓂᙱᒍᑕᐅᔪᓐᓇᖅᓯᒪᔪᑦ 

ᓇᓴᖅᓯᒪᑉᐸᑕ ᓯᑎᔪᒥ. 

ᓂᐊᖁᒃᑯᑦ ᐋᓐᓂᕐᓂᐅᔪᑦ ᑕᐃᒪᐃᓕᔪᓐᓇᖅᐳᑦ ᖃᓄᑐᐃᓐᓇᑦᓯᐊᖅ ᓱᑲᓐᓂᐅᔪᒃᑯᑦ. 

ᓱᑲᓵᖃᑦᑕᕆᐊᑐᙱᑦᑐᑎᑦ ᐋᓐᓂᕐᓂᐊᕐᓗᑎᑦ. ᐊᐅᓚᑦᓯᔪᓐᓇᐃᓪᓕᓂᖅ ᐊᑦᑐᖅᓯᑳᓪᓚᓂᕐᓘᓐᓃᑦ 

ᐋᓐᓂᕈᑕᐅᕐᔪᐊᕈᓐᓇᖅᐳᖅ. 

ᓄᓇᕗᒻᒥᐅᑦ ᑎᓕᐅᖅᑕᐅᕗᑦ ᓇᓴᖅᓯᒪᖃᑦᑕᖁᔭᐅᓪᓗᑎᒃ ᓯᑎᔪᒥ ᐃᖏᕐᕋᔭᕌᖓᒥᒃ, ᕿᓚᒥᐅᔪᒃᑯᑦ 

ᐊᐅᓪᓚᖃᑦᑕᕋᓗᐊᕈᑎᒃ. ᓇᓴᐃᑦ ᓯᑎᔪᑦ ᓈᒻᒪᑦᓯᐊᕆᐊᖃᖅᐳᑦ ᐊᑦᑐᖏᖅᓯᒪᑦᓯᐊᕐᓗᑎᓪᓗ. ᖃᓱᖓᔪᖅ 

ᕿᓚᑦᓯᒪᙱᓪᓗᓂᓘᓐᓃᑦ ᓇᓴᖅ ᓯᑎᔪᖅ ᓴᐳᔾᔨᓯᒪᙱᑐᐃᓐᓇᕆᐊᓕᒃ ᓂᐊᖁᕐᓂᒃ 

ᐱᕐᕈᓗᐊᕿᓐᓂᕈᕕᑦ. 

ᐊᖁᑎᐅᔪᑦ ᐃᖅᑲᐃᑎᑕᐅᕗᑦ ᐃᖏᕐᕋᖃᑦᑕᖁᔭᐅᓪᓗᑎᒃ ᐊᑦᑕᕐᓇᙱᑦᑐᒃᑯᑦ ᓱᑲᓂᖃᕐᓂᕐᒧᑦ 

ᐅᔾᔨᖅᓱᖅᐸᓪᓗᒋᓪᓗ ᒪᓂᕋᐅᙱᑦᑐᒥᒃ ᓯᑯᖃᙱᒃᑲᓗᐊᕐᒪᖔᑦ, ᓄᑎᒃᓯᒪᔪᓂᒃ, ᐅᔭᖅᑲᓂᒃ, ᓯᐅᕋᕐᒥᒃ 

ᒪᓂᕋᐅᙱᑦᑐᒥᓪᓗ. ᑖᒃᑯᐊ ᐅᓗᕆᐊᓇᖅᑐᑦ ᐊᐅᓚᑦᓯᔪᓐᓇᐃᓪᓕᑳᓪᓚᒍᓐᓇᖅᑐᑦ 

ᐱᕐᕈᓗᐊᕿᔾᔪᑕᐅᔪᓐᓇᖅᓱᑎᓪᓗ. 

ᐊᖓᔪᖅᑳᕆᔭᐅᔪᑦ ᐸᖅᑭᔨᐅᔪᓪᓗ ᐃᖅᑲᐃᑎᑕᐅᕗᑦ ᓱᕈᓰᑦ ᓇᓴᖅᓯᒪᐃᓐᓇᖃᑦᑕᕆᐊᖃᕐᓂᖏᓐᓂᒃ 

ᓯᑎᔪᒥ ᖃᒧᑕᐅᔭᒃᑰᕐᓂᐊᕐᓗᑎᑦ, ᓯᑕᒪᓕᒃᑯᑦ, ᒨᑐᓴᐃᑯᒃᑯᑦ ᐱᓲᑎᒃᑯᓪᓘᓐᓃᑦ, ᐃᑭᒪᖃᑕᐅᓂᐊᕈᑎᒃ. 

ᑐᑭᓯᓇᑦᓯᐊᖅᑐᓂᒃ ᒪᓕᒐᕐᓂᒃ ᐋᖅᑭᑦᓯᔭᕆᐊᖃᖅᐳᑦ. ᓇᓴᖅᓯᒪᙱᓪᓗᓂ ᓯᑎᔪᒥ ᑐᑭᖃᖅᐳᖅ 

ᐃᑭᒪᔭᕆᐊᖃᙱᓐᓂᕐᒥᒃ. ᐃᓐᓇᐃᑦ ᑎᓕᐅᖅᑕᐅᕗᑦ ᓯᕗᒡᒍᔾᔨᖃᑦᑕᖁᔭᐅᓪᓗᑎᒃ ᐊᑐᕐᓗᑎᒃ ᓇᓴᕐᓂᒃ 

ᓯᑎᔪᓂᒃ ᓇᒻᒥᓂᖅ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᓇᓴᖅ ᓯᑎᔪᖅ ᐊᑐᖅᑕᐅᓐᓂᕈᓂ ᐱᕐᕈᓗᐊᕿᔪᖃᖅᑎᓪᓗᒍ ᐃᔪᒃᑲᖅᑐᖃᖅᑎᓪᓗᒍᓘᓐᓃᑦ, 

ᐊᓯᔾᔨᖅᑕᐅᔭᕆᐊᓕᒃ. ᓱᕋᑦᓯᒪᔪᖅ ᓇᓴᖅ ᓯᑎᔪᖅ ᓂᐊᖁᕐᓂᒃ ᓴᐳᔾᔨᓯᒪᙱᑐᐃᓐᓇᕆᐊᓕᒃ ᑭᖑᓪᓕᕐᒥ. 

ᓂᐊᖁᒃᑯᑦ ᐋᓐᓂᕐᓂᐅᔪᑦ ᐊᑯᓂᐊᓗᒃ ᐊᑦᑐᐃᓂᖃᕈᓐᓇᖅᐳᑦ ᐃᓅᑉ ᐃᓅᓯᖓᓂ. ᓇᓴᖅ ᓯᑎᔪᖅ 

ᐃᓱᒪᖅᓲᑕᐅᔪᓐᓇᙱᓚᖅ. ᐊᓐᓇᓚᕿᒍᑎᒋᔪᓐᓇᖅᑕᐃᑦ ᐃᓅᓕᑦᑎᒍᑎᒋᓗᒍ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᕗᙵᕐᓗᑎᑦ Helmet safety - Canada.ca. 

ᐊᑐᕐᓗᒍ. ᕿᓚᑦᓯᒪᓗᒍ. ᐃᖏᕐᕋᓂᑕᒫᑦ. ᐊᑦᑕᕐᓇᖅᑐᒦᑦᑕᐃᓕᓗᓯᓗ! 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 

CDeogracias@GOV.NU.CA 

http://www.gov.nu.ca./
http://www.gov.nu.ca/
http://www.gov.nu.ca/
http://www.gov.nu.ca/
https://www.canada.ca/en/health-canada/services/injury-prevention/helmet-safety.html
mailto:CDeogracias@GOV.NU.CA

